
Հայաստանի Հանրապետության կառավարությունը որոշում է`
1. Հայաստանի Հանրապետության կառավարության 2005 թվականի դեկտեմբերի 29-ի «Տեխնիկական անվտանգության ազգային կենտրոն» պետական ոչ առևտրային կազմակերպություն ստեղծելու և նրա կանոնադրությունը հաստատելու մասին» N 2334-Ն որոշման մեջ կատարել հետևյալ փոփոխությունները և լրացումները`

1) որոշման հավելվածի 9-րդ կետը շարադրել հետևյալ խմբագրությամբ.
«9. Կենտրոնի գործունեության նպատակներն են՝

1)  Հայաստանի Հանրա​պետության տարածքում շահագործվող, շահագործման նպատակով նախա​պատ​րաստ​վող, կոնսերվացվող, ապամոնտաժվող արտադրական վտանգավոր օբյեկտներում տեխնիկական անվտանգության ապահովման գործառություններ կազմակերպումն ու իրականացումը՝ բացառությամբ միջուկային և էներգատեղակայանքների, ռադիո​ակտիվ նյութերի վերամշակման, ջրային համակարգերի, ավիացիայի, ավտոմոբիլային և երկաթուղային տրանսպորտի, ինչպես նաև ռազմական նշանակության օբյեկտների.

2)  իր իրավասությունների շրջանակներում արտակարգ իրավիճակներում բնակչության պաշտպանության և քաղաքացիական պաշտ​պանության միջոցառումների իրականացումը:».
2) որոշման հավելվածի 10-րդ կետը լրացնել հետևյալ նոր 5.1-րդ ենթակետով`

«5.1) արտակարգ իրավիճակներում բնակչության պաշտպանության միջոցառումներին, արտակարգ իրավիճակների կանխման, հնարավոր հետևանքների նվազեցման և հետևանքների վերացման աշխատանքներին մասնակցությունը.».

3) որոշման հավելվածի 11-րդ կետում «Կենտրոնն» բառից հետո լրացնել «սույն կանոնադրության 10-րդ կետի 1-ին, 2-րդ, 3-րդ և 4-րդ ենթակետերով սահմանված» բառերով:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

	ՀԻՄՆԱՎՈՐՈՒՄ

«Հայաստանի Հանրապետության կառավարության 2005 թվականի դեկտեմբերի 29-ի N2334-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի

	
	Անհրաժեշտությունը

	
	«Տեխնիկական անվտանգության ազգային կենտրոն» պետական ոչ առևտրային կազմակերպությունը հանդիսանալով ՀՀ արտակարգ իրավիճակների նախարարության կառավարմանը հանձնված պետական ոչ առևտրային կազմակերպություն և հանդիսանալով նրա գործունեության կարևոր բնագավառներից մեկը լիարժեք չի կարող ընդգրկվել արտակարգ իրավիճակների կառավարման, արտակարգ իրավիճակներում բնակչության պաշտպանության և քաղաքացիական պաշտ​պանության, օպերա​տիվ արձագանքման աշխատանքների մեջ, քանի որ վերջինիս կանոնադրությամբ սահմանված են սահմանափակ գործառույթներ: 

	
	Ընթացիկ իրավիճակը և խնդիրները

	
	Ներկայումս «Տեխնիկական անվտանգության ազգային կենտրոն» պետական ոչ առևտրային կազմակերպության կանոնադրության համաձայն Կազմակերպությունն իրականացնում է միայն տեխնիկական անվտանգության ոլորտի գործառույթներ և  ամրագրված չէ արտակարգ իրավիճակներում բնակչության պաշտպանության միջոցառումներին մասնակցության վերաբերյալ գործառույթներ:

	
	Բնագավառում իրականացվող քաղաքականությունը

	
	ՀՀ ԱԻՆ համակարգի բոլոր մարմինները և կազմակերպությունները բացի իրենց զուտ մասնագիտական խնդիրներից, պետք է մասնակցեն  արտակարգ իրավիճակներում բնակչության պաշտպանության ոլորտի որաշակի միջոցառումների իրականացմանը:

	
	Կարգավորման նպատակը  և բնույթը

	
	Նախագծով`  ՀՀ ԱԻՆ «Տեխնիկական անվտանգության ազգային կենտրոն» պետական ոչ առևտրային կազմակերպությանը վերապահվում են արտակարգ իրավիճակներում բնակչության պաշտպանության միջոցառումներին մասնակցության գործառույթներ:

	
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	
	Ակնկալվող արդյունքը

	
	<<Տեխնիկական անվտանգության ազգային կենտրոն>> պետական ոչ առևտրային կազմակերպությունը իր ներուժով ի զորու է կատարել ավելի շատ գործառույթներ արտակարգ իրավիճակների բնագավառում, քան մինչ այժմ կա, ուստի կանոնադրության փոփոխությամբ՝ գործառույթների ավելացման շնորհիվ կավելանան նաև ՀՀ արտակարգ իրավիճակների նախարարությունում իրականացվող աշխատանքների արդյունավետությունը:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունմամբ Հայաստանի Հանրապետության այլ իրավական ակտերի ընդունման կամ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

	Միջազգային պայմանագրերով ստանձնած պարտավորությունների հետ համապատասխանությունը

	
	Սույն նախագծի ընդունումը համապատասխանում է ստանձնած պարտավորություններին:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Սույն նախագծի ընդունումը Հայաստանի Հանրապետության 2012թ. (2013թ.) պետական բյուջեի եկամուտներում և ծախսերում ավելացում կամ նվազեցում չի առաջացնում:


ՏԵՂԵԿԱՆՔ

«Հայաստանի Հանրապետության կառավարության 2005 թվականի դեկտեմբերի 29-Ի N2334-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  կապակցությամբ  Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ 

	N
	Առարկության, առաջար-կության հեղինակը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1.
	ՀՀ ֆինանսների նախարար 2012-12-13 N1/4.5-4/16294-12
	Նախագծի վերաբերյալ առաջարկություններ չունենք, եթե առաջարկվող փոփոխությունները չեն առաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:
	Ընդուն-վել է
	Նախագծի ընդունումը ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջացնում: 

	2.
	ՀՀ էկոնոմիկայի նախարար 2012-12-12 N01/16.7/6986-12
	Չունի
	
	

	3.
	ՀՀ աշխատանքի և սոցիալական հարցե-րի նախարար 2012-12-11NԱԱ/ՎԲ/8908-12
	Նախագծի նախաբանում առաջարկվում է` <<70-րդ հոդվածով,>> բառերը փոխարինել <<70-րդ հոդվածի 1-ին մասով,>> բառերով:
	Ընդուն-վել է
	Նախագծի նախաբանի <<70-րդ հոդվածով,>> բառերը փոխարինվել են <<70-րդ հոդվածի 1-ին մասով,>> բառերով:

	4.
	ՀՀ արդարադատության նախարար 2013-01-18 N01/231-13
	1. Նախագիծը համապատասխանում է ՀՀ Սահմա-նադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ ՀՀ կառավարության 22.10. 2009 թ. «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդե-ցության գնահատման իրականացման կարգը հաստա-տելու մասին» N 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպ ցիոն գործոն չի պարունակում
	1.Ընդուն-վել է.

2.Ընդուն-վել է.

3.Ընդուն-վել է.

4.Ընդուն-վել է.

5.Ընդուն-վել է.


	

	
	
	6. Օրենսդրական տեխնիկայի կանոնները մասամբ պահպանված չեն: Այսպես`

1/նախագծի նախաբանում անհրաժեշտ է հղում կատա-րել այն հիմնական իրավական ակտին, որով ՀՀ կառա-վարությունը լիազորվել է ընդունելու 29.12.2005 թ. N 2334-Ն որոշումը, մասնավորապես` խոսքը վերաբերում է «Պետական ոչ առևտրային կազմակերպությունների մասին» և «Տեխնիկական անվտանգության ապահովման պետական կարգավորման մասին» ՀՀ օրենքներին,

2/ նախագծում «2012» թիվն անհրաժեշտ է փոխարինել «2013» թվով,

3/ նախագծի 2-րդ կետում պարզաբանման կարիք ունի, թե ինչ «մոնիտորինգային տվյալների ընդունման» և «մոդելավորման աշխատանքների» մասին է խոսքը:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	6.Ընդուն-վել է.

1/ Ընդուն-վել է.

2/ Ընդուն-վել է.

3/ Ընդուն-վել է.
	6. 

1/ նախագծի նախաբանը լրացվել է <<«Պե-տական ոչ առևտրային կազմակերպություն-ների մասին» ՀՀ օրենքի 9-րդ, «Տեխնի-կական անվտանգության ապահովման պե-տական կարգավորման մասին» ՀՀ օրենքի 4-րդ և 22-րդ հոդվածները,>> բառերով.

2/ նախագծի «2012» թիվը փոխարինվել է «2013» թվով.

3/ նախագծի 2-րդ կետի 5.1-րդ` <<բնակչության պաշտպանության բնագավառում մոնի-տորինգային տվյալների ընդունման,  հնարա-վոր հետևանքների կանխատեսման և մոդելա-վորման աշխատանքներին մասնակցությու-նը,>> ենթակետը շարադրվել է հետևյալ խմբագրությամբ` <<5.1) արտակարգ իրավի-ճակներում բնակչության պաշտպանության միջոցառումներին, արտակարգ իրավիճակ-ների կանխման, հնարավոր հետևանքների նվազեցման և հետևանքների վերացման աշխատանքներին մասնակցությունը,»:

	5. 
	ՀՀ վարչապետի 
2013-02-08 N02/11.1/1718-13 հանձնարարական
	«ՀՀ կառավարության 2005 թվականի դեկտեմբերի 29-ի N2334-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ կառավարության աշխատակազմը ունի հետևյալ նկատառումները`

1. առաջարկում ենք հղումը ՀՀ կառավառության որոշման նախագծից հանել հղումը. 


	1. Ընդուն-վել է
	1. ՀՀ կառավարության որոշման նախա-բանից հանվել է <<Հիմք ընդունելով  «Պետա-կան ոչ առևտրային կազմակերպությունների 

	
	
	2. Որոշման նախագծի 10-րդ կետում լրացվող 5.2 և 5.3 ենթակետերը չեն բխում «Տեխնիկական անվտանգության ապահովման պետական կարգավորման մասին» ՀՀ օրենքով ազգային մարմնին վերապահված լիազորու-թյունների շրջանակներից, ինչպես նաև՝ այդ գործա-ռույթները ենթակա են իրականացման (իրականացվում են) լիազոր մարմնի մեկ այլ ստորաբաժանման կողմից:
	2. Ընդուն-վել է
	մասին» ՀՀ օրենքի 9-րդ, «Տեխնիկական անվտանգության ապահովման պետական կարգավորման մասին» ՀՀ օրենքի 4-րդ և 22-րդ հոդվածները, «Իրավական ակտերի մասին» ՀՀ օրենքի 70-րդ հոդվածի 1-ին մասը,>> հղումը.

2. Նախագծի 2-րդ կետում`

- նախաբանի <<, 5.2-րդ և 5.3-րդ ենթակետե-րով`>> բառերը փոխարինվել են <<ենթակետով>> բառով.

- հանվել են <<, 5.2) իր իրավասությունների շրջանակներում արտակարգ իրավիճակների, դեպքերի, պատահարների վերաբերյալ ահա-զանգերի սահմանված կարգով սպասար-կումը.

5.3) իր իրավասությունների շրջանակներում արտակարգ իրավիճակների, դեպքերի, պա-տահարների վերլուծությունը և վիճակագրու-թյան վարումը, իր գործունեության ոլորտի ուղղությամբ տեղեկատվական բազաների, թվային քարտեզների ստեղծումն ու դրանց արդիականացումը.>> ենթակետերը:


